
Vākštiuojau par nakti... 

Kāp tau nusakītė 

Kuoks lėkau nekontėns, 

Ka negavau iš tava šolėnelės 

Atsigertė vondėns... 

Vākštiuojau par nakti 

Ištruoškės ė sošalės 

Ė nebnuoriejau ni matītė sava 

Prakeiktuos truobalės. 

Tomsi ana, šalta, 

Driegmie vėrpėn kinkas, 

Nes pečiaus vakar nieks 

Pakortė nepaslinka. 

Prisimėnės tavi 

Ė mūsa jaunīstė, 

Sovuožuojau šiou nakti  

Pas tavi atklīstė. 

Bet to monės jau 

I vėdo nebileidā – 

Sakē, ka nikumet nepažėnuojē 

Tuokė „veida“... 

Viel par nakti vākštiuojau 

Ištruoškės ė sošalės: 

Be rēkala, tēp sakont, išėjau 

Iš tuos šaltuos truobalės... 

Kam ė berokoutėis,  

Kuoks lėkau nekontėns, 

Ka negavau iš tava šolėnelės 

Atsigertė vondėns. 

 


